
Sistern amaran awal bencana tsunami, tanah runtuh dan banjir

Bina Pusat Bencana Geologi |

Oleh MOHAMAD HAFIZ
YUSOFF BAKRI
hafizyusoll@meadurmuta comury

PETALING JAYA: Penubuhan Pu-
sat Bencana Geologi dilihat se-
bagal keperluan mustahak bagi
memantau tahap keberkesanan
sistem amaran awal bencana
‘tsunami, tanah runtuh dan ban-
jir di negara ini.

Presiden Persatuan Geologi
Malaysia, Ahmad Nizam Hasan
berkata, peningkatan teknologi
dan komunikasi sistem amaran
awal penting ekoran kejadian
tanah runtuh yang menunjuk-
kan tahap luar jangka dalam as-

- .pek punca dan pencetus geologi
serta geoteknik,

Malah, katanya, segala data
pemantauan menjadi pertim-
bangan asas bagi menganalisis
tahap bahaya bencana tanah
runtuh dengan lebih tepat pada
masa akan datang.

“Penububhan Pusat Bencana
Geologi akan memantau tahap
keberkesanan sistem amaran
awal membabitkan pelbagai
bencana bukan sahaja tanah
runtuh tetapi banjir dan tsuna-
mi mahkupun gempa bumi.

“Ini kerana sistem yang lebih
Gnggih adalah amat perlu se-
jar dengan perubahan -iklim
sebagai pencetus tanah runtuh
yang utama dan seiring dengan
perkembangan teknologi” ka-

tanya kepada Utusan Malaysia,
di sini semalam. Y
Dalam pada itu, Ahmad Ni-
zam berkata, masyarakat perlu
~ tahu sistem amaran awal bersi-
fat site-specific mengikut sesua-
tu lokasi dan direka bentuk
serta dipasang berasaskan hasil
dapatan kajian teknikal dengan
melibatkan pakar geologi serta
geoteknik.

PUSAT Bencana Geologi akan memantau tahap keberkesanan sistem amaran awal membabitkan pelbagai
bencana bukan sahaja tanah runtuh tetapi banjir, tsunami dan gempa bumi.

“Sistem amaran awal tanah
runtuh tidak boleh disamakan
seperti sistem banjir atau gempa
bumi kerana ia adalah peranti
seperti penggera kebakaran
atau pencuri yang perlu berada
di lokasi dengan hubungan te-
lekomunikasi dan siren.

“Pakar perlu mengenal pasti
pelbagai faktor penyebab terha-
dapsesuatu cerun yang dinilai.

“Perlu kita ingat bahawa
setiap cerun tidak mempunyai
keadaan geologi atau geometri
yang sama. Daripada inventori
yang dibuat, cerun-cerun yang
dikenal pasti diberi keutamaan
dan dinilai pakar geoteknik bagi
penentuan kesesuaian mitigasi
dan memasang sistem amaran
awal tanah runtuh di kawasan
terbabit," ujarmya.

